
		ਨੈਵੀਗੇਸ਼ਨ 'ਤੇ ਜਾਓ
		ਸਰਚ ਤੇ ਜਾਓ
		ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ

ਲਹਿੰਦੀ ਪੰਜਾਬੀ 'ਸ਼ਬਦ-ਕੋਸ਼'






ਬਾਂਦੀ: ਗੁਲਾਮ

ਭਾਵੇਂ ਮਾਰ, ਭਾਵੇਂ ਰੱਖ, ਬਾਂਦੀ ਹਾਂ, ਝੱਲੀ ਵੈਸਾਂ।

(ਮਾਰ ਚਾਹੇ ਰੱਖ, ਗੁਲਾਮ ਹਾਂ, ਝਲਦੀ ਰਹਾਂਗੀ) 

ਬਾਧਾ ਬੰਨ੍ਹਿਆ

ਲਾਵਾਂ ਦੀ ਰੀਤ ਦਾ ਬਾਧਾ ਡੀਹ ਪਾਈ ਵੈਂਦਾਂ।

(ਲਾਵਾਂ ਦੀ ਰੀਤ ਦਾ ਬੰਨ੍ਹਿਆਂ ਦਿਨ ਕਟੀ ਕਰੀ ਜਾਂਦਾ ਹਾਂ) 

ਬਾਬ ਆਣੀ: ਪੇਸ਼ ਪੈਣੀ/ਬਣ ਆਣੀ

ਕੀਤੀ ਭਰਜਾਈ ਦੀ, ਮੈਂਡੀ ਜਾਨ ਦੇ ਬਾਬ ਆਈ ਪਈ ਹੇ।

(ਕਰਤੂਤ ਭਾਬੀ ਦੀ, ਮੇਰੀ ਜਾਨ ਤੇ ਬਣੀ ਹੋਈ ਹੈ) 

ਬਾਮੁਲਾਹਜ਼ਾ ਮੁਆਇਨੇ ਖ਼ਾਤਰ

ਬਾ ਮੁਲਾਹਜ਼ਾ, ਹੋਸ਼ਿਆਰ, ਸਾਹਿਬ ਆ ਰਹੇ ਹਿਨ।

(ਹੁਸ਼ਿਆਰ ਹੋਵੋ, ਮੁਆਇਨੇ ਖਾਤਰ ਸਾਹਬ ਆ ਰਹੇ ਹਨ) 

ਬਾਰ੍ਹਾਂ ਤਾਲਣ: ਨਿਰੀ ਪਖੰਡਣ

ਇਹ ਸਵਾਣੀ ਬਹੂੰ ਬਾਰ੍ਹਾਂ ਤਾਲਣ ਹੈ, ਕੋਈ ਪੇਸ਼ ਨਹੀਂ ਵੈਂਦੀ।

(ਇਹ ਔਰਤ ਬਹੁਤਵੱਡੀ ਪਖੰਡਣ ਹੈ, ਕੋਈ ਚਾਰਾ ਨਹੀਂ ਚਲਦਾ) 

ਬਾਲਮ: ਮਾਹੀ

ਜੇਹੇ ਬਾਲਮ ਘਰ ਰਾਹਵਣ, ਤੇਹੇ ਰਾਹਵਣ ਪਰਦੇਸ।

(ਜੇਹਾ ਮਾਹੀ ਘਰ ਰਹੇ ਤੇਰਾ ਰਹੇ ਪ੍ਰਦੇਸ) 

ਬਿਆ ਕੇ/ਬਿਆ ਕੌਣ ਹੋਰ ਕੀ/ਹੋਰ ਕੌਣ

ਬਿਆ ਕੇ, ਜਿੱਥੇ ਆਪਣੇ ਤਾਂ ਹਿਨ, ਬਿਆ ਕੌਣ ਹੇ।

(ਹੋਰ ਕੀ, ਇਥੇ ਆਪਣੇ ਹੀ ਨੇ, ਹੋਰ ਓਪਰਾ ਕੌਣ ਹੈ) 

ਬਿਆਧ: ਝਗੜਾ-ਦੇਖੋ ਬਿਖਾਧ/ਬਖਾਧ 

ਬਿਸ਼ਨ ਪਦ: ਵਿਸ਼ਨੂੰ ਦੇ ਭਜਨ/ਭਲੇ ਬੋਲ (ਵਿਅੰਗ ਨਾਲ)

ਕਹਾਂ ਬਿਸ਼ਨਪਦ ਗਾਵੇ ਗੁੰਗ, ਤੂੰ ਮੈਥੂ ਹੁਣ ਬਿਸ਼ਨਪਦੇ ਸੁਣਨੇ।

(ਗੁੰਗਾ ਵਿਸ਼ਨੂੰ ਭਜਨ ਕਿਹੜੇ ਗਾਉ, ਤੂੰ ਮੈਥੋਂ ਭਲੇ ਬੋਲ ਸੁਣੇਗਾ) 

ਬਿਸ਼ਨੀ: ਦੁਰਾਚਾਰਨ

ਪੇਰਾਂ ਵਿਚ ਘੁੰਗਰੂ, ਬਿਸ਼ਨੀ ਅੱਖ ਮਟੱਕੇ ਪਈ ਲਾਵੇ।

(ਪੈਰਾਂ ਵਿਚ ਘੁੰਗਰੂ ਬੰਨ੍ਹ ਲੁੱਚੀ ਰੰਨ ਅਖਾਂ ਮਟਕਾਉਂਦੀ ਨੱਚ ਰਹੀ ਹੈ) 

ਬਿਸਮਿੱਲ/ਬਿਸਮਿੱਲਾ: ਜ਼ਖਮੀ/ਸ਼ੁਰੂ

ਇਸ਼ਕ ਦਾ ਬਿਸਮਿਲ ਕੀਤਮ, ਨੈਣਾਂ ਦੇ ਬਾਣ ਨਾਲ ਬਿਸਮਿਲ ਥਿਆਂ।

(ਇਸ਼ਕ ਸ਼ੁਰੂ ਕਰ ਬੈਠਾਂ, ਨੈਣਾਂ ਦੇ ਤੀਰਾਂ ਨਾਲ ਜ਼ਖਮੀ ਹਾਂ) 

ਬਿਸਵਾ: ਵਿਸਵਾ (ਵਿੱਘੇ ਦਾ ਵੀਹਵਾਂ ਹਿਸਾ)

ਘਰ ਪਾਵਣ ਕੂੰ ਬਸ ਤ੍ਰੈ ਬਿਸਵੇ ਜ਼ਮੀਨ ਮੈਕੂੰ ਮਿਲੀ।

(ਘਰ ਪਾਉਣ ਨੂੰ ਬਸ ਤਿੰਨ ਵਿਸਵੇ ਜ਼ਮੀਨ ਮੈਨੂੰ ਮਿਲੀ) 

ਬਿਕੱਲਮ ਖੁਦ ਲਿਖਣ ਵਾਲਾ

ਅਜ ਤੂ ਆਪੂੰ ਪਾਤੀ ਲਿੱਖ ਤੇ ਥਲੂੰ ਲਿੱਖ 'ਬਿਕਲਮ ਖੁਦ'। 

(ਅੱਜ ਤੂੰ ਆਪ ਹੀ ਚਿੱਠੀ ਲਿਖ ਕੇ ਹੇਠਾਂ ਲਿੱਖ ਲਿਖਣ ਵਾਲਾ)

